
 
 

ᑐᓂᕐᕈᑎᒃᓴᐃᑦ ᐅᖃᐅᓯᒃᓴᐃᑦ 
ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

 
 
ᖃᐅᔨᒪᑎᑦᑎᔾᔪᑏᑦ:      ᐃᓱᒪᓕᐅᕈᑏᑦ: X 
 
ᐃᓱᒪᓘᑕᐅᔪᖅ: ᐊᓯᔾᔨᖅᑕᐅᓂᖏᑦ ᐅᑭᐅᖅᑕᖅᑐᒥ ᑭᖑᓐᓂᐊᕐᓂᕐᒥᒃ ᐱᓕᕆᐊᖑᔪᑦ 

 ᑭᖑᓐᓂᐊᕐᕕᐅᕙᒃᑐᓂ ᐃᖃᓪᓕᐊᕐᕕᐅᓯᒪᕙᒃᑐᒥᓗ ᐊᕕᒃᑐᖅᓯᒪᓂᕐᒥ 2-ᒥ 
 ᑲᓇᖕᓇᖅᐸᓯᐊᓂ ᓄᓇᖑᐊᑎᒍᑦ ᓇᓗᓇᐃᒃᑯᑕᓕᖕᒥᒃ  63oW 
 ᖃᐅᔨᓇᓱᐊᕐᓂᕐᒥᒃ ᐆᒃᑐᖅᑕᐅᓪᓗᓂ ᐊᓯᔾᔨᖅᑕᐅᓂᖅ 
 ᑮᓇᐅᔭᓕᐅᕈᑎᒃᓴᐅᓂᕐᒧᑦ 

 
 
ᖃᓄᖅ ᐱᒋᐊᖓᓚᐅᖅᓯᒪᖕᒪᖔᑦ:  
ᐅᑭᐅᖅᑕᖅᑐᒥ ᑭᖑᐃᑦ (ᑭᖑᒃᐸᐃᑦ - ᖃᓗᓈᑎᑐᑦ ᐆᒪᔪᓕᕆᓂᕐᒧᑦ ᑕᐃᔭᐅᔪᑦ Pandalus 
borealis) ᑭᖑᓐᓂᐊᖅᑕᐅᕝᕕᖓᓐᓂ ᐃᖃᓗᒃᓯᐅᕐᕕᐅᕙᒃᑐᒥ ᐊᕕᒃᑐᖅᓯᒪᓂᕐᒥ 2-ᒥ  (SFA2) 
ᑲᓇᖕᓇᖅᐸᓯᐊᓃᑦᑐᑦ ᓄᓇᖑᐊᑎᒍᑦ ᓇᓗᓇᐃᒃᑯᑕᖃᖅᑐᒦᑦᑐᖅ  63oW-ᒥ (ᑕᑯᓂᐊᕈᒻᒦᑦᑐᖅ. 1). 
ᑎᒃᑯᐊᖅᑕᐅᓯᒪᓚᐅᖅᑐᖅ ᐃᓕᑕᕆᔭᐅᒪᔪᑎᒍᑦ ᖃᐅᔨᓂᐊᖅᑕᐅᑐᐃᓐᓇᕐᓂᕐᒥᒃ ᐃᖃᓗᒃᓯᐅᕐᕕᐅᓂᖅ 
1999-ᖑᑎᓪᓗᒍ, ᐃᖃᓗᒃᓯᐅᖅᐸᒃᑐᑐᖃᐅᓚᐅᕋᓗᐊᖅᑎᓪᓗᒋᓪᓗᓐᓃᑦ ᐅᐊᖕᓇᖅᐸᓯᐊᑕ ᐃᓱᐊᓂ 
ᐱᒋᐊᖅᓯᒪᓪᓗᑎᒃ ᐃᓱᐊᓂᒃ 1970-ᖏᓐᓂᒃ. ᒪᓕᒃᑕᐅᓪᓗᑎᒃ ᑕᐃᒪ ᑲᓇᑕᒥ ᐃᖃᓇᐃᔭᕐᕕᖓᑦ 
ᐃᖃᓗᓕᕆᓂᕐᒧᑦ ᑕᕆᐅᕐᒥᐅᑕᓕᕆᓂᕐᒧᓪᓗ ᓄᑖᑦ ᓴᕿᑉᐸᓪᓕᐊᖏᓐᓇᖅᑐᑦ ᐃᖃᓗᓕᕆᓂᕐᒧᑦ 
ᐊᑐᐊᒐᐃᑦ, ᑐᕌᒐᖃᖅᐳᑦ ᖃᐅᔨᔭᐅᓇᓱᐊᑐᐃᓐᓇᖅᑐᓂᒃ 
ᐃᖃᓗᒃᓯᐅᕐᕕᖃᖅᐸᖕᓂᖅ/ᑭᖑᓐᓂᐊᕐᕕᐅᕙᒃᑐᓂᒃ ᑐᑭᓯᔪᒪᓪᓗᒋ5 ᖃᐅᔨᒪᑦᑎᐊᕐᓗᒋᑦ 
ᐃᒪᕐᒥᐅᑕᐃᑦ ᑮᓇᐅᔭᓕᐅᕐᕕᐅᓕᕋᔭᖅᐸᑕ ᓈᒪᒃᑲᔭᕐᒪᖔᑕ ᐊᒥᓲᖏᑦ ᐊᐅᓚᑕᐅᓇᔭᖅᑐᓄᑦ ᐊᒻᒪᓗ 
ᑲᑎᖅᓱᖅᑕᐅᖃᑦᑕᖅᓱᑎᒃ ᐆᒪᔪᐃᑦ ᐃᒪᕐᒥᐅᑕᐃᑦ ᐱᔾᔪᑕᐅᓪᓗᑎᒃ ᓯᕗᓪᓕᖅᐹᖅᓯᐅᑎᓂᒃ 
ᖃᐅᔨᒪᔾᔪᑎᒃᓴᖃᕈᒪᓂᕐᒧᑦ ᐱᑕᖃᖅᑎᒋᓂᖏᓐᓂᒃ ᑕᕆᐅᕐᒥᐅᑕᐃᑦ ᐊᒥᓲᓂᖏᑦ, 
ᓇᓃᓲᖑᓐᓂᖏᓪᓗ.  
 
(2009/10 and 2010/11). ᑕᒪᒃᑭᖅᑕᐅᓪᓗᑎᒃ ᑲᑎᓪᓗᒋᑦ ᐱᑕᖅᑕᐅᔪᓐᓇᕐᓂᖏᑦ ᑕᒫᓐᖓᑦ 
ᐋᖀᐅᒪᔭᐅᓯᒪᐃᓐᓇᖅᑐᑦ 3,500 ᑕᓐᓯᓂᒃ ᐅᖁᒪᐃᓐᓂᓕᖕᓂᒃ ᑕᐃᒪᖓᑦ 1999-ᖑᔪᒥᒃ, ᐊᒻᒪᓗ 
ᑲᔪᓰᓐᓇᕈᓐᓇᖅᓯᒪᓪᓗᑎᒃ ᑮᓇᐅᔭᓕᐅᕈᑕᐅᔪᓄᑦ ᑭᖑᓐᓂᐊᖅᑕᐅᓯᒪᔪᓐᓇᕐᓂᖅ 
ᐊᓂᒍᖅᓯᒪᓕᐊᓂᒃᑐᓂᒃ 13-ᓂᒃ ᐊᕐᕋᒍᓂᒃ. ᑕᐃᒃᑯᐊ ᑕᒪᕐᒥᒃ ᑲᑎᓪᓗᒋᑦ ᐱᔭᐅᔪᓐᓇᖅᑎᒋᓂᖏᑦ 
ᑕᒪᒃᑭᖅᑕᐅᓚᐅᖅᓯᒪᖏᓚᑦ ᑭᖑᓐᓂᐊᖅᑎᐅᕙᒃᑐᓂᒃ ᑭᖑᓐᓂᐊᖅᓯᒪᒐᔪᖕᓂᖏᓐᓄᑦ 
ᐊᑯᓐᓂᖏᓐᓃᖃᑦᑕᖅᓯᒪᔪᓂᒃ 31 ᑕᓐᓰᑦ ᐊᒻᒪᓗ 974 ᑕᓐᓯᓂᒃ ᐅᖁᒪᐃᓐᓂᖃᖅᑐᓂᒃ. 
ᑭᖑᓐᓂᐊᖅᑕᐅᓯᒪᓂᖏᑦ ᐊᑐᓂ ᐱᓇᓱᐊᖅᑎᐅᖃᑕᐅᓯᒪᔪᓂ ᐊᔾᔨᒌᖃᑦᑕᖅᓯᒪᖏᑦᑐᑦ, 
ᖃᓄᐃᓕᖓᓂᖃᓪᓚᕆᖏᒃᑲᓗᐊᖅᓱᑎᒃ ᕿᑎᐊᓃᑉᐸᓗᖕᓂᕋᖅᑕᐅᓪᓗᑎᒃ ᐊᖏᓂᖏᑦ ᑕᐃᒪᖓᑦ 
1999-ᒥᒃ 2008/08-ᒧᑦ, ᐊᒻᒪᓗ ᐊᖏᒡᓕᕚᓪᓕᖅᓯᒪᐅᕙᖅᓱᑎᒃ ᐊᓂᒍᖅᓯᒪᓕᖅᑑᖕᓂᒃ ᒪᕐᕉᖕᓂᒃ 
ᑭᖑᓐᓂᐊᕐᕕᐅᓯᒪᓚᐅᖅᑐᓂᒃ ᐊᕐᕋᒎᖕᓂᒃ (2009/10 ᐊᒻᒪᓗ 2010/11). 



ᑭᖑᖕᓂᐊᕐᕕᐅᓯᒪᔪᒥ ᑕᒫᓂ ᓇᓗᓇᐃᒃᑯᑕᓕᖕᒥ SFA2-ᒥ ᑲᓇᖕᓇᖅᐸᓯᐊᓂ 63oW-ᒥᑦᑐᓂ,  
ᖃᐅᔨᓂᐊᕈᑏᑦ ᓄᓕᐊᕌᓗᐃᑦ ᑲᓕᑕᐅᓪᓗᑎᒃ ᖃᐅᔨᓴᖅᑕᐅᖃᑦᑕᖅᓯᒪᔪᑦ ᐊᕐᕋᒍᑕᒫᖅ ᑕᐃᒪᖓᓂᒃ 
2005-ᒥᒃ ᐸᕐᓇᒃᓯᒪᓪᓗᑎᒃ ᖃᐅᔨᓂᐊᖃᑦᑕᐃᓐᓇᕈᒪᓂᖅ ᐃᓱᖃᓕᕝᕕᐅᓇᔭᖅᑐᒥᒃ 
ᓇᓗᓇᐃᖅᑕᐅᓯᒪᔪᖃᖏᑦᑐᒥᒃ. ᐃᖃᓗᓕᕆᔨᒃᑯᑦ ᑕᕆᐅᕐᒥᐅᑕᓕᕆᖦᒃᑯᓪᓗ ᖃᐅᔨᓴᖅᑎᖏᑦ 
ᑐᑭᓕᐅᓚᐅᖅᑐᑦ ᑭᖑᐃᑦ ᐊᒥᓲᓂᖏᑦ ᐊᕐᕋᒍᓂ 2008, 2010, ᐊᒻᒪᓗ 2011-ᒥ ᐊᒻᒪᓗ 
ᐅᖃᐅᔾᔨᒋᐊᕈᑎᖏᑦ ᐊᑐᐃᓐᓇᐅᓗᑎᒃ ᑕᑯᔭᒃᓴᐅᔪᑦ ᑲᓇᑕᒥ ᖃᐅᔨᓴᖅᑏᑦ ᐅᖃᐅᔾᔨᒋᐊᖅᑎᖏᓐᓄᑦ 
ᐃᖃᓇᐃᔭᕐᕕᖕᒥ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖓᓐᓂᒃ ᐅᕙᓂ (http://www.isdm-
gdsi.gc.ca/csas-sccs/applications/Publications/index-eng.asp).  ᐊᑐᓂ 
ᖃᐅᔨᓴᖅᑕᐅᒐᒥᒃ ᐃᒪᕐᓂ SFA2-ᒥ, ᑲᓇᖕᓇᖅᐸᓯᐊᓂ 63oW-ᒦᑦᑐᑦ ᓴᕿᐅᒪᓚᐅᖅᑐᑦ 
ᐱᑕᖃᖃᑦᑕᖅᓯᒪᓂᖏᓐᓂᒃ ᐊᒥᓲᓂᖃᕐᓂᖏᓐᓂᒃ (ᒪᓕᒃᑕᐅᓪᓗᑎᒃ ᐱᔭᐅᖃᑦᑕᖅᓯᒪᓂᖏᑦ 
ᑭᖑᖕᓂᐊᖅᑎᐅᓚᐅᖅᑐᓄᑦ) ~2%-ᒦᑦᑐᓂᒃ, ᑭᓯᐊᓂ ᐱᑕᖃᖅᑕᐅᒃᑲᓐᓂᕈᓐᓇᖅᑐᔮᕐᓂᖏᓐᓂᒃ 
~11%-ᒦᑦᑐᓂᒃ. ᓴᓂᐊᓂ ᐊᓯᖏᓐᓂᒃ ᑭᖑᖕᓂᐊᕐᕕᐅᕙᒃᑐᓂ ᐃᓗᐊᓂ ᑲᓇᑕᐅᑉ, ᑕᒪᕐᒥᒃ 
ᒫᓐᓇᐅᔪᖅ ᑰᑕᖏᑦ ᐱᔭᐅᔪᓐᓇᖅᑎᒋᓂᖏᑦ ᐊᑐᖅᑕᐅᓚᐅᕈᑎᒃ 
ᐱᑕᖅᑕᐅᕙᓪᓕᐊᔪᓐᓇᖅᑎᒋᓂᖏᓐᓂ, ᐊᒃᓱᒻᒪᕆᒃ ᒥᑭᔫᓈᖅᑕᐅᓯᒪᓇᔪᔭᖅᐳᑦ. ᓈᒻᒪᓕᖅᑐᑦ 
ᐃᒪᕐᒥᐅᑕᐃᑦ ᖃᐅᔨᒪᔭᐅᓕᕐᓂᖏᑦ ᑭᖑᐃᑦ ᖃᓗᓈᑎᑐᑦ ᐆᒪᔪᓕᕆᓂᕐᒧᑦ ᐅᖃᐅᓯᒃᑯᑦ ᑕᐃᔭᐅᔪᑦ 
Pandalus borealis. ᐊᒥᓲᓂᖃᑦᑎᐊᕐᓂᖏᓐᓂᒃ ᐊᒻᒪᓗ ᐱᑕᖃᕐᓂᖏᑦ ᓇᓂᑐᐃᓐᓇᖅ ᒫᓐᓇᐅᔪᖅ 
ᑐᑭᓯᔭᐅᓯᒪᓕᖅᑐᑦ ᐱᔭᐅᕙᓪᓕᐊᖃᑦᑕᕐᓂᖏᑦ ᑲᔪᓯᑐᐃᓐᓇᕈᓐᓇᕋᔭᖅᑐᑦ ᐊᒻᒪᓗ ᑭᖑᐃᑦ 
ᐊᒥᓲᓂᖏᑦ ᖃᓄᐃᖏᑦᑎᐊᕐᓂᕋᖅᑕᐅᓪᓗᑎᒃ. ᖃᓄᐃᓕᐅᕆᐊᕈᑎᒃᓴᓂᒃ ᐋᕿᐅᒪᔪᖃᓕᐊᓂᒃᐳᖅ 
ᓇᐅᑦᑎᖅᑐᖅᑕᐅᕙᓪᓕᐊᔾᔪᑎᒃᓴᖏᓐᓂᒃ ᑖᒃᑯᐊ ᑭᖑᓐᓂᐊᖅᑕᐅᕙᓪᓕᐊᖃᑦᑕᕐᓂᖏᑦ, ᐊᕐᕋᒍᑕᒫᖅ.  

ᑕᒪᓐᓇ ᑭᖑᖕᓂᐊᖅᐸᖕᓂᖅ ᐱᔭᕇᖅᑕᐅᓯᒪᓕᖅᑐᖅ ᐊᔪᕐᓇᕋᔭᖏᒪᖔᑦ ᐊᒻᒪᓗ 
ᖃᐅᔨᓂᐊᖅᑕᐅᓯᒪᓂᖏᓐᓂᒃ ᖃᐅᔨᓴᖅᑕᐅᓂᖅ ᐱᕙᓪᓕᐊᓯᒪᓂᖏᑦ ᒪᓕᒃᑕᐅᓪᓗᑎᒃ 
ᒪᓕᒃᑕᐅᔭᕆᐊᓖᑦ ᐃᓗᐊᓂ ᓅᑕᑦ ᓴᕿᑉᐸᓪᓕᐊᔪᓄᑦ ᐃᖃᓗᓕᕆᓂᕐᒧᑦ ᐊᑐᐊᒐᐃᑦ,  ᐊᒻᒪᓗᑕᐅᖅ 
ᐃᓚᖃᖅᓱᑎᒃ ᑮᓇᐅᔭᓕᐅᕈᑎᒃᓴᐅᖃᑕᐅᔪᓐᓇᕐᓂᖏᓐᓂᒃ (ᓲᕐᓗ ᑲᑎᖓᑎᑕᐅᔪᑦ ᐃᖃᓗᓕᕆᓂᕐᒧᑦ 
ᐊᐅᓚᑦᑎᓂᕐᒧᑦ ᐸᕐᓇᐅᑎᒃ ᐱᑕᖃᓕᐊᓂᒃᓱᑎᒃ). ᐊᓯᔾᔨᖅᓯᒪᓂᖏᓐᓂ ᑭᖑᓐᓂᐊᖅᑕᐅᔪᓐᓇᕐᓂᖏᑦ 
ᖃᐅᔨᓇᓱᐊᑐᐃᓐᓇᕐᓂᕐᒧᑦ ᑮᓇᐅᔭᓕᐅᕈᑎᓪᓚᕆᖕᓄᑦ, ᐊᒡᒍᑐᖅᑕᐅᓂᖏᑦ ᑭᖑᓐᓂᐊᖅᑎᐅᖃᑕᐅᔪᑦ 
ᑖᒃᑯᓂᖓ ᓱᓕ ᐊᑭᓖᖃᑦᑕᕆᐊᖃᕐᓂᐊᖅᑐᑦ ᑭᖑᖕᓂᐊᕈᓐᓇᐅᑎᓄᑦ ᐊᖏᕈᑕᐅᓯᒪᔪᓂᒃ 
ᐊᑭᖃᖅᑎᑕᐅᔪᓂᒃ  $66.50-ᓂᒃ ᐊᑕᐅᓯᕐᒧᑦ ᑕᓐᑕᒫᒧᑦ ᐅᖁᒪᐃᓐᓂᕐᒧᑦ.  

 
ᑐᑭᓯᓂᐊᕐᕕᐅᔪᑦ: 
ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔨᒃᑯᓪᓗ ᐅᓂᒃᑳᕐᓂᐊᖅᑐᑦ ᑖᒃᑯᓂᖓ 
ᐱᒋᐊᖅᑎᑦᑐᒪᔭᖏᓐᓂᒃ ᐊᕐᕋᒍᑕᒫᖅ ᐅᑭᐅᖅᑕᖅᑐᒥ ᑭᖑᓂᐊᕐᓂᕐᒧᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᓐᓄᑦ (NSAC-ᑯᓐᓄᑦ ᖃᓗᓈᑏᑐᑦ) ᑲᑎᒪᓂᖏᓐᓂᒃ (ᒫᔾᔨ 8, 2012) ᒫᓐᑐᕇᔭᓪ, 
ᑯᐸᐃᖕᒥ. ᓄᓇᕗᒻᒥ ᓴᓈᒃᓴᕆᔭᐅᔪᑦ, ᐊᐅᓚᑦᑎᔨᐅᖃᑎᒌᒃᑐᓪᓗ ᐃᓚᒌᖕᓂᒃᑯᑦ, ᐊᓯᖏᓪᓗ 
ᐃᓚᐅᖃᑦᑕᕆᐊᖃᖅᑐᑦ ᑕᒪᕐᒥᒃ ᖃᐃᖁᔭᐅᓯᒪᒋᕗᑦ. ᑖᒃᑯᐊ ᑭᖑᓐᓂᐊᖅᑎᓄᑦ ᑲᑎᒪᔨᕋᓛᑦ 
ᐊᑐᓕᖁᔭᓕᐊᕆᔭᖏᑦ ᓯᕗᒻᒧᐊᒃᑎᑕᐅᓂᐊᖅᑐᑦ ᒥᓂᔅᑕᒧᑦ ᐃᓱᒪᓕᐅᕈᑎᒃᓴᖏᓐᓄᑦ.  
 
ᐊᑐᓕᖁᔭᓕᐊᖅ: 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᖁᓪᓗᒋᑦ ᐅᑭᐅᖅᑕᖅᑐᒥ ᑭᖑᓐᓂᐊᕐᓂᕐᒧᑦ  
(ᖃᓗᓈᑎᑐᑦ ᐆᒪᔪᓕᕆᓂᕐᒧᑦ ᑕᐃᔭᐅᔪᑦ Pandalus borealis) ᑭᖑᓐᓂᐊᕐᕕᐅᕙᒃᑐᑦ 2-ᒥ (SFA2) 
ᑲᓇᖕᓇᖅᐸᓯᐊᓂ 63oW-ᒥ ᐊᓯᔾᔨᖅᑕᐅᖁᓪᓗᒋᑦ ᑐᑭᓯᓂᐊᖅᑕᐅᓯᒪᑐᐃᓐᓇᓚᐅᖅᑐᓂᒃ 
ᑮᓇᐅᔭᓕᐅᕈᑎᒃᓴᐅᔪᓐᓇᖅᓯᓂᕐᒧᑦ ᐃᓕᑕᕆᔭᐅᖔᕈᓐᓇᖁᓪᓗᒋᑦ.   



 
ᑎᑎᕋᖅᓯᒪᔭᖏᑦ ᐆᒪ: 
ᐱᐊᑦ ᕼᐃᐅᓪᑦᔅ, ᐃᖃᓗᓕᕆᓂᕐᒥᒃ ᐊᐅᓚᑦᑎᔨᐅᓂᕐᒧᑦ ᑐᑭᒧᐊᒃᑎᐅᔪᖅ, 
ᓄᓇᒥᐅᑎᓂᒃ/ᐃᒪᕐᒥᐅᑕᓂᒃ ᐊᐅᓚᑦᑎᓂᖅ, Wᐃᓂᐸᐃᒡᒥ 
 
ᐅᓪᓗᖅ: ᕕᕗᐊᕆ 9, 2012 
 
 
ᑕᑯᑎᑦᑎᔾᔪᑦ 1 ᑭᖑᓐᓂᕐᐊᕐᕕᐅᕙᒃᑐᑦ ᐃᒪᐃᑦ ᐊᕕᒃᑐᖅᓯᒪᓂᖏᑦ (SFA-ᑯᑦ). 

ᑕᑯᑎᑦᑎᔾᔪᑦ 1 ᑭᖑᓐᓂᕐᐊᕐᕕᐅᕙᒃᑐᑦ ᐃᒪᐃᑦ ᐊᕕᒃᑐᖅᓯᒪᓂᖏᑦ (SFA-ᑯᑦ). 


